
COMISIÓN INFORMATIVA DE TRANSPARENCIA E ADMINISTRACIÓN 

PROVINCIAL 

ACTA da mencionada comisión informativa, correspondente ao día 20 de setembro de 

2017 

ASISTENTES: 

PRESIDENTE: 

D. Jorge Pumar Tesouro 

DEPUTADOS/AS: 

D.ª Montserrat Lama Nóvoa 

D.ª Consuelo Vispo Seara  

D. Antonio Montero Fernández 

D. Miguel A. Cid Álvarez 

D.ª María Teresa Cerdeira Valiñas 

D.ª Isabel Gil Álvarez 

D. José Ignacio Gómez Pérez 

D. Adolfo González Nóvoa 

D. Armando Ojea Bouzo 

D. Ramiro Rodríguez Suárez 

SECRETARIO: 

D. Juan Marquina Fuentes 

INTERVENTOR ACCTAL.: 

D. José Mosquera Casero 

 

 

No Pazo da Deputación Provincial de 

Ourense, o 20 de setembro de 2017, ás 

17.00 horas, baixo a presidencia de don 

Jorge Pumar Tesouro e con asistencia dos 

señores/as á marxe relacionados, reúnese a 

expresada comisión informativa, co fin de 

proceder á preparación e estudo dos 

asuntos que se indican, adoptándose os 

seguintes ditames: 

 

  

1º.- ACTA ANTERIOR, CORRESPONDENTE Á ORDINARIA DO DÍA  19 DE 

XULLO DE 2017.- En relación coa acta da reunión anterior, correspondente á ordinaria 

do día 19 de xullo de 2017, non se formulan observacións quedando aprobada por 

unanimidade. 

2º.- MODIFICACIÓN DA ORDENANZA REGULADORA DO CADRO DE 

PERSOAL E DA CLASIFICACIÓN E PROVISIÓN DE POSTOS DE 

TRABALLO.- 

 Por parte do Sr. secretario procédese a explicar o contido da modificación 

proposta. 

 Non se producen intervencións e, co voto favorable do Grupo Popular (6) e a 

abstención do Grupo Socialista (3), de Democracia Ourensana (1) e do BNG (1), a 

comisión ditamina favorablemente a adopción, por parte do Pleno, do seguinte acordo: 

 

1ª) Aprobar inicialmente a modificación da Ordenanza provincial reguladora dos 

cadros de persoal e da clasificación e provisión de postos de traballo da Deputación 

Provincial de Ourense, no seguinte sentido:  

 A) Modifícase o artigo 7.3 da Ordenanza, que queda redactado como segue:  

 “As prazas estrutúranse en grupos de clasificación, conforme ao previsto no 

Estatuto básico do empregado público”  

 B) Suprímese o apartado 2 do artigo 15. 

 C) Dáse nova redacción ao artigo 26, quedando redactado nos seguintes termos:   

 “1. O proxecto de Relación de Postos de Traballo será formado pola 

Presidencia, e someterase a consulta e negociación cos representantes dos empregados 

públicos provinciais conforme ao previsto no artigo 27.  

 2. Concluída a negociación do proxecto, a Relación de Postos de Traballo será 

obxecto de aprobación conforme ao seguinte procedemento:  

 a) Aprobación inicial por parte do Pleno 

 b) Información pública, por prazo non inferior a 20 días hábiles, mediante 

anuncio inserido no Boletín Oficial da Provincia.  

 c) Resolución de alegacións e aprobación definitiva por parte do Pleno. En caso 

de non formularse alegacións en prazo, entenderase automaticamente aprobada de 

forma definitiva. 

  3. A Relación de Postos de Traballo será de aplicación a partir do día seguinte 

ao da publicación no BOP da súa memoria xustificativa e das determinacións sobre 

clasificación e valoración dos postos. Sen prexuízo disto, as determinacións da 

Relación poderán aplicarse de forma retroactiva cando se dean os requisitos previstos 

na lexislación de procedemento administrativo común.   

 Para estes efectos, non será necesario publicar o organigrama nin as fichas 

individualizadas de cada posto, que non obstante estará dispoñibles para a súa 

consulta no portal de transparencia da Deputación Provincial.  

 A publicación no Portal de Transparencia da Deputación Provincial do 

documento íntegro da Relación de Postos de Traballo (incluíndo o organigrama e as 

fichas individualizadas), terá carácter preceptivo e deberá realizarse ó día seguinte ó 

da publicación no Boletín Oficial da Provincia da memoria xustificativa e das 

determinacións sobre a clasificación e valoración de postos. 

 Adicionalmente á publicación no Portal de Transparencia da documentación 

integrante da Relación de Postos de Traballo deberá estar igualmente dispoñible no 

mesmo prazo na sede electrónica da Deputación Provincial nunha sección específica 

do taboleiro de anuncios electrónico dedicada a anuncios e informacións en materia de 

emprego público na que se publicarán igualmente todos os anuncios e informacións 

relativas á selección e xestión de recursos humanos da Deputación Provincial. 

 4. A Relación de Postos de Traballo terá vixencia indefinida ata a súa 

modificación, sen prexuízo da aplicación das actualizacións retributivas non 

determinadas pola clasificación e valoración dos postos, dentro dos límites que 

estableza anualmente a Lei de Orzamentos Xerais do Estado.  

 5. A modificación da Relación esixirá os mesmos trámites que a súa aprobación.  

 6.- No caso de que a modificación da Relación de Postos de Traballo inclúa 

cambios de adscrición de postos ou modificación dos ditos postos que impliquen 

cambio de municipio de desempeño, a modificación precisará do consentimento 

expreso do titular do posto, salvo que a dita modificación se prevese nun plan de 

ordenación de recursos humanos, cos límites establecidos na lexislación vixente neste 

último caso. 

 D) Suprímense os artigos 28, 31, 32 e 33 da Ordenanza.   

 



4 

 

 2º) Someter este acordo a información pública por período de trinta días hábiles, 

mediante anuncio no Boletín Oficial de Provincia, para a presentación de alegacións, 

reclamacións ou suxestións que, se é o caso, serán resoltas polo Pleno. No suposto de 

non presentarse alegacións, o acordo de aprobación inicial entenderase automaticamente 

elevado a definitivo. 

3º.- RESOLUCIÓN DOS RECURSOS DE REPOSICIÓN INTERPOSTOS POLO 

COLEGIO OFICIAL DE INGENIEROS DE TELECOMUNICACIÓN CONTRA O 

ACORDO DO PLENO DA DEPUTACIÓN PROVINCIAL DE OURENSE DO 31 

DE MARZO DE 2017 (BOP N.º 104, DO 8 DE MAIO DE 2017) POLO QUE SE 

APROBOU DEFINITIVAMENTE A RELACIÓN DE POSTOS DE TRABALLO 

DA DEPUTACIÓN PROVINCIAL DE OURENSE PARA O EXERCICIO 2017 E 

CONTRA O ACORDO DO PLENO DA DEPUTACIÓN DO 28 DE ABRIL DE 2017 

(BOP N.º 136, DO 15 DE XUÑO DE 2017) POLO QUE SE ACORDOU A 

MODIFICACIÓN DA RELACIÓN DE POSTOS DE TRABALLO DA 

DEPUTACIÓN PARA O EXERCICIO 2017.-   

Por parte do Sr. secretario procédese a explicar o contido da proposta. 

 Non se producen intervencións e, co voto favorable do Grupo Popular (6) e a 

abstención do Grupo Socialista (3), de Democracia Ourensana (1) e do BNG (1), a 

comisión ditamina favorablemente a adopción, por parte do Pleno, do seguinte acordo: 

 

1º) Estimar parcialmente o recurso de reposición interposto polo Colegio Oficial 

de Ingenieros de Telecomunicación contra o acordo do Pleno da Deputación Provincial 

de Ourense do 31 de marzo de 2017 (BOP n.º 104, do 8 de maio de 2017) polo que se 

aprobou definitivamente a Relación de Postos de Traballo da Deputación Provincial de 

Ourense  para o exercicio 2017, exclusivamente no sentido de modifica-la 

denominación das categorías profesionais ás que están reservados os postos de traballo 

de técnico de desenvolvemento de proxectos informáticos da Área de Benestar (para o 

que se require a categoría de enxeñeiro superior en informática ou enxeñeiro 

especialista en informática), e de coordinador técnico do Servizo de Administración 

Electrónica e técnico en desenvolvemento de proxectos informáticos e novas 

tecnoloxías do Servizo de Administración Electrónica (para os que se require a 

categoría de enxeñeiro superior en informática). En virtude desta estimación, as ditas 

categorías pasarán a denominarse no sucesivo como segue:  

 a) Enxeñeiro superior informático: pasa a denominarse “técnico superior en 

sistemas e tecnoloxías da información” 

 b) Enxeñeiro especialista informático: pasa a denominarse “técnico especialista 

en sistemas e tecnoloxías da información”  

 A eficacia da estimación parcial do recurso entenderase referida ó momento da 

publicación da aprobación definitiva do Plan de Ordenación de Recursos Humanos da 

Deputación Provincial de Ourense para o exercicio 2017 a que se refire o apartado 4º 

dese acordo.  

 Desestímase o recurso en todo o demais, polos motivos sinalados no informe de 

Secretaría Xeral do 22 de agosto de 2017.  

 2º) Desestima-lo recurso de reposición interposto polo Colegio Oficial de 

Ingenieros de Telecomunicación contra o acordo do Pleno da Deputación Provincial de 

Ourense do 28 de abril de 2017 (BOP n.º 136, do 15 de xuño de 2017) polo que se 

acordou a modificación da Relación de Postos de Traballo da Deputación para o 

exercicio 2017, polos motivos sinalados no informe de Secretaría Xeral do 22 de agosto 

de 2017.  

 3º) Notificarlle esta resolución ó interesado, con copia do informe de Secretaría 

Xeral que lle serve de motivación, entendéndose incorporado como anexo ó texto desta 

resolución, ó abeiro do establecido no artigo 88.6 da Lei 39/2015, do 1 de outubro, do 

procedemento administrativo común das administracións públicas.  

 4º) Aprobar inicialmente a modificación do Plan de ordenación de recursos 

humanos da Deputación Provincial de Ourense para o exercicio 2017, modificando a 

denominación das categorías de enxeñeiro superior informático e enxeñeiro especialista 

informático, que pasarán a denominarse, respectivamente, como técnico superior en 

sistemas e tecnoloxías da información e técnico especialista en sistemas e tecnoloxías da 

información.  

 Este acordo de modificación do Plan someterase a información pública e 

audiencia ós interesados polo prazo de trinta días hábiles mediante anuncio que se 

publicará no BOP de Ourense. No caso de non formularse alegacións en prazo, 

entenderase automaticamente elevado a definitivo o acordo de aprobación inicial, 

procedéndose á súa publicación para a súa entrada en vigor. En caso de formularse 

alegacións, estas serán resoltas expresamente polo Pleno da Deputación. 

4º.- MOCIÓNS DE URXENCIA.- Non se presentan. 

5º.- ROGOS E PREGUNTAS.- Nesta quenda prodúcense as seguintes intervencións: 

D.ª Isabel Gil Álvarez, do Grupo Socialista, quere manifestar, a raíz do seismo 

ocorrido en México a solidariedade co pobo mexicano e particularmente coa emigración 

galega. 

O presidente da comisión súmase á mostra da solidariedade da deputada. 

D. José Ignacio Gómez Pérez, do Grupo Socialista, por enésima vez solicita o 

desglose das contas das misións comerciais do Sr. presidente, xa que logo de que se deran 

diferentes noticias na prensa parece que as cantidades gastadas non coinciden coas que se 

teñen dito polo Grupo de Goberno. Reitera que debe facer unha rendición de contas clara e 

volve a solicitar o desglose das contas e que se lle envíe a documentación requirida. 

D. José Ignacio Gómez Pérez, do Grupo Socialista, indícalle ó Sr. presidente da 

Comisión que non debe escudarse nos técnicos da Deputación e que debe ser el o que 

politicamente defenda os asuntos que se traen a comisión. 

O presidente da comisión contéstalle que tamén el tivo quenda de intervención nos 

diferentes asuntos e non fixo uso del, e que fará uso do debate político cando o considere 

necesario. 

  

 E, ás 17.30 horas, dáse por finalizada a reunión, redactándose a presente acta, que 

asinan o presidente e o secretario. Certifico. 


